
SPIRTU LI JOHLOQ MILL-GDID

Ghalkemm fina u madwarna hemm diversi affarijiet illi jahbtu jaqtghulna galbna,
iltgajna flimkien illejla biex naghmlu din it-talba u nsejhu fugna I-Ispirtu s-Santu, halli

llissnu espressjoni bhal din: “Qtajt qalbi”.

“Qtajt galbi minni nnifsi”... Kemm hawn minna jaqtghu galbhom minnhom
infushom u jieqfu f’nofs ta’ trig. Qatt ma nghidu li gtajna qalbna mill-familji taghna.
Veru li nisimghu ahbarijiet suwed dwar hutna mizzewgin, imma ahna llejla jrid
ikollna 1-qawwa li nghidu li ahna ghadna nemmnu li huwa possibbli nghixu z-Zwieg,
u z-Zwieg Nisrani fil-familja. Xi drabi naqtghu galbna minn certi relazzjonijiet ta’
bejnietna, forsi wkoll relazzjonijiet 1i ilhom miksura s-snin, u nghidu: “M’hemmx
cans nirrangaw”. Ahna rridu nsibu l-qawwa biex nghidu li ma nistghux naqtghu
qalbna. Xi darba certi sitwazzjonijiet fil-hajja soc¢jali taghna, certu ghawg li naraw
madwarna, mhux ftit jagtghalna galbna! Ma nkunux nafu fejn ser nagbdu naghtu
rasna. Imma ahna, il-komunita Nisranija, illejla, hawn u kullimkien, ghandna ragun
nghidu li, iswed kemm huwa iswed ix-xefaq, ahna qeghdin naraw futur, li ghada
hemm futur ahjar anki ghas-soc¢jeta taghna. Xi drabi anki fil-Knisja tara certi affarijiet
— jew jien nara certi affarijiet li ma tarawhomx intom — hekk li tahbat taqta’ qalbek.
Imma llejla intom u jien flimkien irridu ntennu l-konvinzjoni illi ghandna motiv biex
naghmlu kuragg, halli jkollna Knisja gdida, Knisja “Pentekostali”.

“U minn fejn ser ingibu din il-qawwa?”, nisthajjilkom tghiduli. L-Ispirtu s-Santu — li
Kristu baghat u ghadu jibghat fuq il-Knisja u fugna lkoll — huwa Spirtu li lilna
jaghtina gqawwa li tisboq il-hila, il-kapacitajiet u t-talenti naturali taghna. Kieku
jiddependi minna, kieku jien l-ewwel wiehed li naqta’ qalbi, imma ghaliex ahna
nemmnu li f’Ghid il-Hamsin Kristu baghat I-Ispirtu s-Santu, 1-Ispirtu li smajna diversi
drabi dwaru llejla fil-qari, dak I-Ispirtu Santu ghandu jimlina b’qawwa,
determinazzjoni u fidu¢ja li m’hemm xejn li ma jistax isir b’Alla maghna. Temmnu
inti dan jew le?

[I-Vangelu u 1-Atti tal-Appostli, 1-ahhar Zewg siltiet li smajna llum, meta jitkellmu
dwar l-esperjenza tal-ewwel Ghid il-Hamsin, naqraw li Kristu jonfoh in-nifs tieghu.
L-Atti jitkellmu fuq nirien, u dan tafu fiex ifakkarni? Ifakkarni fin-nifs ta’ Alla, li
nefah fil-bidu tal-holgien meta holoq u ra li kollox kien sew. Alla ra li kollox kien
tajjeb u sabih, u meta Kristu jerga’ jonfoh fugna n-nifs tieghu ahna rridu nemmnu li
holgien gdid huwa possibbli, anki jekk is-sinjali li naraw quddiemna jghidulna xorta
ohra.

Iva, irridu nemmnu li n-nifs ta’ Alla, 1-Ispirtu ta’ Alla, gieghed maghna biex, jekk
ahna nikkoperaw mieghu, ikollna art gdida u smewwiet godda. Ahna kapaci jkollna
bnedmin imgeddin, fejn allura jien u int niggeddu; realtajiet ta’ hajja mizzewga u ta’
hajja familjari gdida; relazzjonijiet ta’ bejnietna mgeddin; soc¢jeta b’wic¢¢ aktar uman;



Knisja mgedda, u f’din il-Knisja ngeddu l-ministeri fi hdanha. Hux illejla ngbarna
biex nitolbu wkoll ghas-sacerdoti f’din is-Sena Sacerdotali? Irridu nemmnu li bis-
sehem taghna lkoll huwa possibbli li jkollna sac¢erdozju ministerjali mgedded. Ahna
kapaci jkollna komunitajiet parrokkjali mgeddin, holgien gdid. Temmnu inti dan?

U fil-Vangelu jiena nintwixxi s-soluzzjoni, jew ahjar ic-cavetta li jaghtina Kristu biex
ahna ma naqtghux qalbna, inkunu prezenza pozittiva, u nikkontribwixxu ghal holgien
gdid fis-sens wiesa’ tal-kelma. Tafu fejn hu? Meta Kristu, nhar 1-Ghid, lill-Appostli,
wara li nefah fughom u tahom I-Ispirtu s-Santu, galilhom: “Id-dnubiet li intom tahfru
jkunu mahfura”. Mela l-prezenza ta’ dawk li huma mimlijin bl-Ispirtu hija prezenza li
tehodha kontra d-dnub. Il-prezenza taghna fid-dinja tal-lum trid tkun prezenza ta’
Nsara li jaghmlu hilithom, mhux biss biex ma jagghux fid-dnub, partikularment id-
dnub il-mejjet, imma biex jehduha kontra d-dnub fid-diversi forom tieghu.

U kif nehodha kontra d-dnub? Kieku l-atteggjament facli li jigina tafu x’inhu? Li
nikkundannaw, li naqtghu minn maghna lil min huwa dghajjef, jew forsi lil min huwa
stinat fil-hajja tad-dghufija. Imma jiena ma narax u ma nahsibx li I-madat li Kristu ta
lid-dixxipli tieghu kien li naqtghu lil xi hadd minn maghna. “Ahfru d-dnubiet”...
Mela fejn hemm id-dnub kunu intom li tnisslu I-grazzja, fejn hemm il-kruha tad-dnub
kunu intom li tlibbsu mill-gdid bil-gmiel, fejn hemm il-ferita mdemmgha tad-dnub
kunu intom, mhux li ¢c¢arrtu l-ferita imma li titfghu d-duwa, li tikkuraw dawk il-
gerhat, li tfejqu.

Qed taraw x’inhi l-attitudni tan-nies li qed jghixu Ghid il-Hamsin! Filwaqt li nifthu
ghajnejna quddiem il-prezenza ta’ dak li huwa hazin, irridu nkunu prezenza fid-dinja
li tikkumbatti 1-hazin u d-dnub billi xxandar il-Bxara t-Tajba, billi tlagga’ lill-bniedem
mal-grazzja. U forsi xi hadd jghidli: “Imma dan possibbli? Ma taqtax qalbek
quddiem din l-isfida?”. Jien intennilkom dak li ghidtilkom fil-bidu: li llejla ahna rridu
nohorgu minn hawn gawwijin bl-Ispirtu s-Santu, u nghidu li nemmnu li bid-dnub —
huwa kemm huwa dnub, kbir kemm huwa kbir, antik kemm huwa antik — Alla jista’ u
jrid juzana biex nghinu lill-Knisja tinfatam mid-dnub taghha.

U minn fejn gabu l-qawwa d-dixxipli biex setghu jifhmu dak li Gesu qalilhom:
“Ircievu I-Ispirtu s-Santu u ggieldu kontra d-dnub”? It-twegiba gieghda f’dak li jghid
San Gwann: “Id-dixxipli ferhu meta raw lill-Mulej”. Hekk smajna fil-Vangelu. Jiena
nhoss 1i l-komunitajiet taghna mhumiex prezenza li taghmel differenza ghall-ahjar
f’kull gasam tal-hajja socjali u ekklezjali, ghaliex ahna neqsin minn din l-esperjenza li
naraw lill-Mulej. Ahna lill-Mulej ma nfittxuhx bizzejjed biex induqu I-benna u t-
tjubija tieghu. Nikkuntentaw ruhna s’issa, bil-lagx u bil-frak. Ghalhekk forsi ahna
komunita li tagta’ qalbha.

U kif nistghu naraw lill-Mulej? F’din is-sena pastorali ahna pproponejna, heggigna u
ghadna nheggu biex naghmluha iktar mal-Kelma. U allura saru diversi proposti fid-
djocesi taghna ghal dik li hija 1-katekezi tal-adulti, biex ma nghidx l-evangelizzazzjoni
tal-adulti!  Intom stess tistghu tikkonfermawli x’esperjenzi sbieh nibtu fil-
komunitajiet taghna, fejn irgiel u nisa bdew jiltaqgghu halli ji¢¢elebraw il-Kelma, halli
hemmbhekk jaraw lill-Mulej u jduquh. U din I-esperjenza ghandna nkompluha, anki
jekk is-sena pastorali hija riesqa lejn it-tmiem taghha; ghandna nkomplu nahdmu
fugha, insahhuha, u fejn sar ftit jew ma sar xejn jiena nappella biex ma nitilfux din is-
sena tal-grazzja.



Imma nistghu wkoll naraw lill-Mulej u nimtlew bil-qawwa biex nehduha kontra d-
dnub jekk ikollna liturgija iktar ferrihija, iktar bis-sens, li mhix teatrin — ahna hemm u
intom hemm —, liturgija bis-sehem ta’ kull membru tal-komunita. U qged nitkellem
partikularment dwar 1-Ewkaristija tal-Hadd, 1i ghal hafna hija l-uniku mument fejn
jistghu jaraw lill-Mulej u jifirhu. Dan huwa progett ghas-sena d-diehla fil-pjan
pastorali. Inheggigkom biex tikkoperaw mal-kappillani taghkom u mas-sacerdoti biex
naraw x’nistghu naghmlu halli jkollna tassew liturgija celebrattiva, biex 1-Ewkaristija
ma tkunx biss sodisfazzjon ta’ obbligu imma tkun mument sabih fejn ahna nistghu
nghidu: “Kemm huwa sew li ahna hawn!”, u dan fil-prezenza tal-Mulej Gesu. Ejjew
ma nhallux dan il-mument jaharbilna! Jiena sincerament inhoss li r-riforma liturgika
li talbet minna 1-Knisja permezz tal-Koncilju Vatikan II ghamilna xi haga dwarha,
imma ghadna ftit ’il boghod, u hemm passi ’l quddiem x’naghmlu flimkien biex
ikollna liturgija li lilna tentuzjazmana, taghtina charge spiritwali, u terga’ tqajjem fina
d-don tal-Ispirtu, halli nohorgu hemm barra u noholqu xi haga gdida.

Imbaghad, jekk ahna fid-dawl tal-Vangelu geghdin nghidu li Kristu lill-Appostli
mimlijin bl-Ispirtu baghathom biex jahfru d-dnub, liema esperjenza tisboq il-qdusija
tas-Sagrament tar-Rikonciljazzjoni, il-Qrar? U anki dan huwa objettiv, wiehed mill-
ghanijiet tal-pjan pastorali tas-sena d-diehla, li ahna rridu nistudjaw flimkien u naraw
x’hemm bzonn isir biex tassew il-Qrar ikun mument fejn ahna nhossuna mehlusin;
ghax xi darba tidhol ghas-Sagrament tar-Rikonciljazzjoni u tohrog qalbek maqtugha
iktar minn kif tkun dhalt! Din ir-riflessjoni rridu naghmluha mhux biss ahna s-
sacerdoti, li ahna l-ministri tar-Rikonciljazzjoni, imma flimkien, specjalment f’dawk
il-gruppi fi hdan il-komunita parrokkjali fejn hemm is-sehem taghkom il-laj¢i, halli
naraw x’irid minna I-Ispirtu ta’ Alla f’dawn iz-Zminijiet, biex hekk is-sagrament tal-
Qrar ikun tassew forga li tahraq id-dnub, mhux biss id-dnubiet personali imma wkoll
id-dnubiet so¢jali u komunitarji taghna.

Ghalhekk illejla jiena nghidilkom: Taqtghux qalbkom! Emmnu li I-Ispirtu ta’ Alla 1-
Missier huwa Spirtu li johlogkom mill-gdid, u halluh jibghatkom, kif Kristu gal lill-
Appostli: “Kif il-Missier baghat lili hekk jien nibghat lilkom”. Hekk il-Knisja tibghat
lilkom ilkoll I-imghammdin, kulhadd skond il-ministeru u s-sejha partikulari tieghu,
biex tkunu prezenza fil-Knisja u fid-dinja li ggib it-tigdid, Knisja li taghti raguni halli
l-bniedem tal-lum ma jaqgtax qalbu, imma jkun jista’ jgieghed pedamenti ahjar ghall-
futur taghna u tal-generazzjonijiet li gejjin.



